
Sidzil Tesanjskog kadiluka iz
druge polovine XVIII vijeka
(1165-1204/1752-1790)

S osmansko-turskog preveo: Abdulah
Polimac; Uporedenje prevedenog teksta

sa originalom, dopune prijevoda: Salih
Trako i dr. Lamija HadZiosmanovié
Priredio: Aladin Husic (uvod, napomene i
rjecnik termina) MONUMENTA TURCICA
HISTORIAM SLAVORUM MERIDIONALIUM
ILLUSTRANTIA Tomus duodecimus Serija
V SIDZILI Knjiga 2, Opéa biblioteka Tesanj,
Univerzitet u Sarajevu — Orijentalni institut,
Sarajevo, 2019, 322 str.

Saradnja dvije institucije, formalno posmatrano iz dvije
razli¢ite sfere djelovanja, jedne koja pripada oblasti kulture a
druga nauke, Opce biblioteke Tesanj i Orijentalnog instituta
Univerziteta u Sarajevu, proSle godine krunisana je iznimno
znacajnim izdavackim poduhvatom, publikovanjem jednog, ne
samo zanimljivog, nego i vrlo znacajnog historijskog izvora iz
druge polovine 18. stoljeca. To je potvrda opravdanosti sarad-
nje, bez obzira na formalne imeniteljske razlike, te dvije insti-
tucije i te kako bastine dosta toga zajednickog, te nije ni ¢udo
$to je doslo do te saradnje. Rije¢ je o izdanju Sidzila Te$anjskog
kadiluka iz druge polovine 18. stoljeca.

Sidzili ili sudski protokoli sami po sebi predstavljaju vrlo
znacajne i sadrzajne historijske izvore. Ovaj poduhvat je zna-
cajniji tim prije $to institucije koje bastine tu vrstu arhivske i
historijske grade, kao i historijska nauka i publicisticka pro-
dukcija na kojima je neka vrsta obaveze da ih publikuje, nije to-
liko bogata ovom vrstom izvora, pogotovo nakon 1992. godine,
kada je uz cjelokupnu arhivsku i rukopisnu gradu Orijentalnog
instituta, stradala i cjelokupna zbirka sidzila. Po teritorijalnom
kriteriju ona je bila najzanimljivija zbirka u Bosni i Hercegovini
i Balkanu opcenito, jer je posjedovala sidzile iz viSe krajeva Bo-
sne i Hercegovine. Danas, nazalost, ima svega nekoliko institu-
cija koje su sacuvale ponesto od te vrste historijskih izvora i to
najcesée ¢uvaju sidzile za svoje krajeve.

Sidzil TeSanjskog kadiluka iz druge polovine XVIII vijeka

Sa svoga sadrzajnog aspekta sidzili su zna-
¢ajni jer predstavljaju ,,zbirke izvora” razlicite
vrste, razlicitih ishodista, adresa na koje su
dolazili, i naravno iz kojih su izlazili. Tu se
vidi jedna strukturalna vertikala koja vodi od
pojedinca ili pojedinaca iz lokalne zajednice,
do visih nivoa i institucija vlasti do samoga
centra, odnosno najvisih instanci ili perso-
nifikacija tih najvisih instanci. To je ono $to
ih ¢ini specifitnim u odnosu na neke druge
izvore koji prirodom svoje strukture su jed-
noli¢niji i jednoobrazniji. Dakle, sidzili su
slika jednog vremena i slika svakodnevnog
zivota jednog vremena uzeg ili Sireg pod-
rudja, ovisno od toga koliko je akata ili doku-
menata u$lo u jedan protokol ili koliko ih se
sac¢uvalo u tom sudskom protokolu.

Sidzil Te$anjskog kadiluka viSestruko je
znacajan, prvenstveno za lokalnu zajednicu,
Tesanj u kojem se nalazilo sjediste kadije,
ali i Siri prostor koji je u to vrijeme ulazio u
sastav tog sudskog okruga, a to su podrucja
Maglaja, Doboja, Zepéa i Tesli¢a. To ne is-
klju¢uje i znatno $iri prostor na koji se od-
nose pojedini dokumenti ili se nasao u nekoj
relaciji sa sredistem kadiluka.

Dvije su osnovne cjeline ovoga izdanja
koje dolaze do izrazaja, i koje ¢ine osnov
strukture same publikacije. Uvodna studija
dr. Aladina Husic¢a pod naslovom ,,0 sidZilu
Tesanjskog kadiluka iz druge polovine XVIII
vijeka - kontekst nastanka, historijske di-
plomaticke i sadrZajne karakteristike (5-38
str) koji je prirediva¢ i urednik publikacije.
Drugu temeljnu cjelinu ovog izdanja pred-
stavlja sami izvor, odnosno prijevod izvora
(str 41-289), koju je sacinio Abdulah Po-
limac, davne 1975. a dopune uradili Salih
Trako i dr. Lamija HadZiosmanovi¢ negdje
1988-89. godine. Ta ¢injenica u sustini su-
gerira objasnjenje zasto do danas imamo
veoma mali broj obradenih izvora te vrste.
To je sloZen i veoma zahtijevan, tezak pro-
ces njihovog prevodenja i priredivanja, $to
govori vrijeme pocetka, nastavka i kona¢nog
zavrSetka i privodenja kraju tog mukotrpnog

zadatka koji je zbirno trajao gotovo Cetiri i po
decenije. Prijevod je pracen odgovaraju¢im
kritickim aparatom koji je uradio prirediva¢
i urednik, kao i rje¢nik termina, vrlo vaznih
aparata za razumijevanje teksta, budu¢i da
je rije¢ o specifi¢noj stru¢noj terminologiji i
izrazima stru¢ne naravi, aliijednog vremena,
te ponekad specificnim toponimima odno-
sno njihovom nacinu registriranja u jednom
vremenu. Nema sumnje da bi bez ovih sadr-
Zaja razumijevanje samoga teksta sidzila bilo
znatno otezano, posebno onim korisnicima
koji ne pripadaju sferi historijske nauke, ali i
histori¢arima koji se primarno ne bave ovim
vremenskim razdobljem.

Kada je u pitanju ovo izdanje, ono ima
dvije dimenzije svoga znacaja. Prva je struk-
turalna ili sadrzajna koja govori da sidzil
sadrzi oko 470 razli¢itih dokumenata ili sud-
skih zabiljeski. Sama ta ¢injenica dovoljno
ukazuje na znacaj. Redoslijedom brojnosti
predmeta koje su kadije unosile, on sadrzi
120 vjencanja, 104 bujuruldije, 37 tuzbi, 25
arzova, 23 fermana, 20 zabiljeski o smrti, 14
naredbi, 11 temesuka, 10 popisa lokalnih va-
kufa, 10 ilama, 6 murasela, 6 razreza hrane,
i mnoge druge dokumente i sudske biljeske
koje su kadije ili njihovi pomo¢nici unosili
u svoj protokol, a najce$ce su pitanja koja se
ti¢u Zivota pojedinaca, ili predmeta koji se
odnose na razli¢ite probleme u drustvenoj
zajednici ili pojedinim sredinama, pojedin-
cima. Druga vrlo vazna dinjenica, kada je
u pitanju ovo izdanje, jeste $to je to samo
,»vremenski nastavak” jednog ranije objavlje-
nog sidzila za TeSanj a odnosi se na period
1742-1752. godina Time ovo izdanje na neki
nacin predstavlja produzetak ili nadopunu,
koja historiju regije Te$anj, ali i Bosne i Her-
cegovine ¢ini potpunijom za drugu sredinu i
drugu polovinu 18. stoljeca.

Premda je izdanje naslovljeno kao Sidzil
iz druge polovine 18. vijeka, kako je to pri-
rediva¢ u svome uvodniku podcrtao, rije¢
je ipak o svojevrsnoj razudenosti akata, sa
razlicitom frekvencijom dokumentiranja.

Tezi$no razdoblje predstavljaju godine 1752.
do 1758, zatim period 1778-1781. te 1788. do
1790. godine. Usljed historijskih okolnosti i
burnog perioda obiljezenog pobunom, iz-
medu ostalog i u podrud¢ju Te$nja, najbroj-
niji dokumenti sadrzani u ovom sidzilu su:
1752. dvanaest, 1753. Cetrdeset i pet, 1756.
pedeset i sedam, 1757. stotinu i osamnaest,
i 1758. dvadeset i $est. Ti nam dokumenti,
zapravo, otkrivaju svu bremenitost vremena,
promatranu iz dvije razlicite perspektive, one
birokratske, koja ima jedan pogled na vri-
jeme i drustveni zivot, i one iz perspektive
pojedinca ili lokalne zajednice, preko kojih
se prelamalo mnoga toga, bez moguénosti
aktivnijeg utjecaja na historijske i drustvene
procese.

O prevodilackoj dimenziji tesko je govo-
riti iz perspektive nekoga kome to nije uza
oblast interesovanja, ali se, zapravo, proma-
trano iz perspektive obi¢nog ¢itaoca namece
kao vrlo ¢itak stil, bez obzira ne terminolosku
slozenost i svojevrsnu ,,stranost” i nevi¢nost
takvim dokumentima. Pomo¢ni aparati su tu
da premoste tu vrstu poteskoca. Priredivac
je manirom dobrog poznavaoca vremena i
prostora Tesnja, i prirode ovakvih izvora, si-
stema koji ih producira, sve postavio u odre-
deni kontekst, ukazao na slabosti izvora §to

obi¢nom ¢itaocu moze biti prepreka u pot-
punijem razumijevanju pojedinih pitanja i
problema koji mogu proisteci iz citalackog
hoda kroz izvore.

Uz sve druge specificnosti, historijske, di-
plomaticke i sadrzajne, priredivac je ponudio
i rekonstruisao jo$ jedno pitanje, koje se ne
tice sadrzaja ili sadrzajne dimenzije, ali koje
upotpunjuje brojne zanimljivosti koje prate
navedeni sadrzaj. On rekonstruira ,,historijat
nastanka prijevoda” §to izravno daje odgovor
na pitanja zasto je objavljivanje ovakvih iz-
danja rijetkost. Sudbina prijevoda preplice se
sa sudbinom samoga izvora, i po svojoj zani-
mljivosti je u apsolutnoj korelaciji sa sadrza-
jem izvornika.

Nema sumnje da ovo izdanje predstavlja
vrlo znacajno historiografsko osvjezenje prije
svega za regiju Tesnja (Doboj, Tesli¢, Maglaj,
Zepée) ali i susjedna mjesta poput Gracanice,
te pobuditi interes brojnih znatizeljnika koji
se bave mnogim aspektima proglosti na na-
vedenom podrudju. Ovo moze posluziti i kao
svojevrstan obrazac kako pristupati publici-
ranju izvora ove vrste, omogucavajuci pri-
stup Sirem (itateljstvu jednom kvalitetnom
valorizacijom i odgovaraju¢om nau¢nom
aparaturom.

Dr. sc. Almina Alagi¢

